CYNGOR CYMUNED WAUNFAWR

COFNODION CYFARFOD CYNGOR CYMUNED WAUNFAWR NOS FERCHER
15.01.2020 AM 7.15 YN FESTRI CAPEL Y WAUN, WAUNFAWR.

Presennol — Cynghorwyr Menna Jones (Cadeirydd)
Cain Thomas
Edgar Owen
Liz Daniel
Sali Burns
Shoned Rees Griffith (cofnodi)

1. Croeso’r Cadeirydd - Croesawodd y Cadeirydd pawb oedd yn bresennol.

2. Ymddiheuriadau — Cyng ID, Cyng Delyth], Cyng CJ, Cyng Ell
Hoffem gydymdeimlo a’r Cyng Delyth] a'r teulu a’r eu profedigaeth yn ddiweddar, ac
hefyd anfonwn ein cofion at y Cyng CJ sy’n derbyn triniaeth ar hyn o bryd.

3. Datganiadau aelodau yn unol a gofynion y Cod Ymddygiad.

3.1. Ni ddatganwyd gwybodaeth ychwanegol i'r uchod, nag a restrir yn barod o fewn
cofrestr ‘Datganiad Cyffredinol o Fuddiannau Personol Aelodau’.

4. Derbyn Cofnodion 23.10.2019
Y Cyng EO yn cynnig fod y cofnodion yn gywir, Y Cyng LD yn eilio.
5. Materion yn codi o’r Cofnodion 23.10.2019

Materion Caeathro —

Ffordd Osgoi Bontnewydd — Ffordd rhwng Caeathro a Caernarfon wedi ei cau tan
mis Mehefin rwan oherwydd y gwaith. Rhai trigolion yn gofyn os oes iawndal i'w
gael oherwydd y milltiroedd ychwanegol er mwyn mynd i Gaernarfon.

Bryn Gwna a’r Hen Bost - Ar rhestr Cyngor Gwynedd i wneud y gwaith.
Troedffordd o Gaeathro i Gaernarfon - Aros i weld os oes grantiau ar gyfer
gweud y gwaith. Angen gwybodaeth ynglyn a pherchenog v tir.

Materion Waunfawr -

Tacluso Pentref — Ary gweill gan Merched y Wawr

Ffordd Ael y Bryn a Tref Eilian — ar rhestr Cyngor Gwynedd. Ac hefyd y llinellau
gwyn ar y ffordd rhwng Ael y Bryn a Tref Eilian.

Ffordd Cefn Du - ar rhestr Cyngor Gwynedd.

Les tir tu ol i'r Ganolfan / Cae Aml-dywydd - Dal i aros y Les gan Cyngor
Gwynedd i'w harwyddo. Trac Beics - angen edrych ar vy tir eto.

Golau fflachio bob ochr i'r pentref — i'w gysidro yn sgil y Canolfan Iechyd
newydd sy’'n dod i'r pentref yn y blynyddoedd nesaf. Dal i aros penderfyniad
Llywodraeth Cymru ynglyn a’r Ganolfan Iechyd, Sian Gwenllian wedi cysylltu a nhw.
Cyflymder traffic drwy’r pentref a materion eraill — Pentref Waunfawr ar restr
lleoliadau ‘Go Safe’ ar gyfer 2020.

Gwefan y Cyngor Cymuned — Clerc i anfon cofnodion ar ffurf PDF it Cyng Ell.
Cyng CT wedi cytuno i gyfieuthu o'r gymraeg i saesneg.

Parcio yn y Pentref - Aros i gyfarfod gyda Cyngor Gwynedd.

Tanc Olew yn gollwng - problem wedi ei ddatrys.

Baw Ci -Aros arwydd gan Cyngor Gwynedd i'w osod tu allan i'r syrjeri.

Tafarn y Snowdonia Parc - er gwybodaeth mae diffib wedi ei osod tu allan yna.

6. Sedd Wag - Oherwydd nifer yn y cyfarfod penderfynwyd ail hysbysebu y sedd wag
eto yn yr Eco’r Wyddfa a’r Cyng MJ i holi yn Caeathro os oes gan rhywun
ddiddordeb. Croeso yn nol i't Cyng SB falch iawn 0'i chael yn nol. Nodwyd nad yw'r
Cyng Doug J wedi bod yn bresennol yn y cyfarfodydd ers tro nac ychwaith wedi bod
mewn cyfarfod o Lywodraethwyr yr Ysgol. Bu i'r ysgol ofyn i ni enwebu
cynrhychiolydd arall a’r ran y Cyngor Cymuned. Bu i'r Cyng CT gael ei benodi o hyn
tan y cyfarfod blynyddol.

7. Gerddi Bach - Fainc i gael ei gosod gan Antur Waunfawr unwaith bydd y tywydd yn
gwella.Clerc i holi am bris arwydd i'w roid ar y safle bod pobl yn defnyddio y parc ar
eu risg eu hunain ac ar gyfer y cae aml-dywydd hefyd. Cyng EO wedi cael pris o
£500 i osod bin ar y safle, fe wnawn hyn ar ol i'r fainc gael ei gosod hefyd. Nodwyd
gan y Clerc fod darn o'r ffens fetal wedi ei thorri, angen trefnu i'w thrwsio.

8. Safle Glyn Rhonwy — Dim pellach i'w adrodd ar hyn o bryd.

0. Adroddiadau

a. Lloches Bws -Cyng EO mewn trafodaethau i gael grantiau i osod yn Groeslon.

b. Y Fynwent - Clerc i benodi cwmni Dafydd Hardy i gael ail bris am y darn tir. Wedi
derbyn dau gais i osod carreg fedd yn dilyn claddu diweddar yn y Fynwent.
Trafodwyd y mater a penderfynwyd gofyn i'r ddau barti anfon llythyr i'r Cyngor
Cymuned i'w drafod ymhellach. Unwaith bydd rhain i law yna'r Clerc i drefnu
cyfarfod Fynwent ac Eiddo i drafod ymhellach.

c. Toilet - Dim

ch. Liwybrau Cyhoeddus — Dim

d. Y Ganolfan — Cyng EO wedi gofyn os fyddai'n bosibl symud y bin sbwriel o'r maes
parcio i'r cae chwarae er mwyn lleihau y sbwriel sy’n cael ei daflu ar lawr yno,
Cyngor Gwynedd wedi gwrthod.

dd. Y Gof golofn - Clerc i drefnu i gael archwiliad wedi ei wneud ar y coed.

10. Materion Cynllunio
a. Ceisiadau newydd

Dyddiad | Bwriad Lleoliad Rhif Cais Sylwadau

Cofrestru

11. Gohebiaeth
Cyngor Gwynedd - Preasept- wedi trafod yr incwm a gwariant y Cyngor drost y
flwyddyn diwethaf a faint o bres sydd ganddom yn y banc, penderfynwyd gadael y
praesept yr un swm ar gyfer eleni eto sef £12,000.
Cyngor Gwynedd - Gwasanaeth Casglu Gwastraff Gardd - penderfynwyd archebu ar
gyfer y bin yn y Gofgolofn.
Pritchard & Griffith - Mynwent Betws Garmon
Cyngor Gwynedd - Maesydd Chwarae yn eich Tref/Cymuned
Llywodraeth Cymru - Swm Priodol o dan Adran 137 - Gwariant Adran 137 ar gyfer
2020/21.
Eisteddfod Genedlaethol Cymu 2021 - Targed Cyngor Cymuned Waunfawr i'w gasglu
yw £2,000.
Unllais Cymru
Cyngor Gwynedd - Cau Ffordd Lon Ceunant, Waunfawr
Mantell Gwynedd - Newyddlen
Cyngor Gwynedd - Biniau Halen - nodwyd fod un bin ar goll ar y ffordd i fyny Cefn
Du, Cyng EO yn mynd i ymwchilio.
Llywodraeth Cymru - Rheoliadau Cae Chwarae

12. Materion Ariannol

12.1 Arian wedi ei dalu allan

Cyflog Clerc Hydref £258.00
H M Revenue & Customs £52.00
G R Services £560.00
B Owen £36.00
T Brown £36.00
Cyflog Clerc Tachwedd £258.00
H M Revenue & Customs £52.00
Cyngor Gwynedd £180.00
G R Services £235.00
Royal British Legion £20.00
Cyflog Clerc Rhagfyr + batris £262.20
H M Revenue & Customs £52.00

Grantiau / Rhoddion

Cynllun Efe £100.00
Eco’r Wyddfa £200.00
Merched y Wawr £150.00
Mynwent Caeathro £50.00
Clwb Bowlio Waunfawr £200.00
Rhodd Capel y Waun £50.00
Y Ganolfan £1,000

12.2 Arian a dderbyniwyd
Ffi Claddu £125.00

12.3 Anfonebau i'w talu
Glasfryn £290.40

Cyflog Clerc Ionawr £258.00
H M Revenue & Customs £52.00

13. Archwiliad
Wedi derbyn rhestr gan BDO angen mwy o wybodaeth. Clerc i ymateb.

14. Dyddiad a Lleoliad y Cyfarfod Nesaf
Cyfarfod nesaf — 26.02.2020 yn Festri Capel y Waun, Waunfawr

14. Materion Aelodau. - Dim

